
GOUVÈNÈ CUOMO ANONSE PWOJÈ ERIE CANAL HARBOR DEVELOPMENT CORPORATION' EAST CANAL 

NAN BUFFALO KOMANSE 

 

Gouvènè Andrew M. Cuomo te anonse jodi a elajisman espas piblik East Canal ki ant Washington ak 

Main streets nan Buffalo kap koute $5 milyon kòmanse pou l fini nan mwa desanm 2013. Pwojè New 

York State-pou pwolonje East Canal la pral krey yon espas piblik anplennè ki pral genyen fontèn, ban ak 

pye bwa. Li sitiye jis nan sid One Canalside – ansyen Donovan State Office Building – kap renove pou l 

tounen espas pou biwo ak otèl. Gouvènè Adjwen Robert Duffy lanse ofisyèlman ak otorite lokal yo 

dènye eleman nan devlopman Canalside la jodi a.  

 

“Gen kèk lane sèlman, espas la yo rele kounye a Canalside te yon mòso tèren abandone ki pat itilize, epi 

jodi a nou wè pwogrè chak jou ki pase sou bòdmè Buffalo,” te deklare Gouvènè Cuomo. “Pwojè East 

Canal la se yon boustè pou envestisman prive epi pral konsève aksè piblik la sou bòdmè nou an. Siksè 

nan Canalside la te ankouraje preske yon ka nan milya dola nan pwojè devlopman aktif nan ak 

ozanviwon zòn kap stimile patenarya piblik/prive, atire vizitè nan Western New York epi rann sitwayen 

Buffalo yo fyè.” 

 

“Buffalo dwe fyè anpil de pwogrè ki fèt nan Canalside, ak apre vizit sit devlopman sa yo de fwa ane sa, 

mwen toujou rete enpresyone devan gwo amelyorasyon nan zòn lan,” te di Gouvènè Adjwen Duffy. “Ak 

envestisman nan Canalside sa, Eta New York pa pral bay espas piblik anplennè ki konvwate sèlman pou 

kominote a, men tou li pral kontinye atire lòt envestisè ak biznis. Anba direksyon Gouvènè Cuomo, eta a 

fè envestisman san parèy nan revitalize Western New York, epi anons jodi a se yon lòt prèv angajman 

administrasyon a nan Buffalo ak nan tout rejyon an.” 

 

“Konstriksyon sou East Canal la kontinye gwo elan ak pwogrè nou wè sou bòdmè Buffalo anba lidèship 

Gouvènè Cuomo,” te di Prezidan Erie Canal Harbor Development Corporation Robert Gioia. “Se pral yon 

espas aktivite pandan yon lane kap konstwi sou plan devlopman ECHDC pou itilize lepase pou jete 

fondasyon pou lavni.” 

Canalside te atire plis pase $200 milyon epi te konte nan envestiman prive anndan distri a ki gen ladan l 

renovasyon One Canalside, konstriksyon HARBORCenter, ak tou plizyè ti biznis lokal. East Canals yo pral 

sitiye akote One Canalside, kote Benderson Development ap envesti $30 milyon nan renovasyon ansyen 

Donovan State Office Building. Phillips Lytle, pi gwo kabinè avoka nan Buffalo, ak Courtyard by Marriott 

te dakò pou pran lojman nan One Canalside ki pral ouvri nan mwa janvye 2014.  

 

Apeprè 35 djòb dirèk ak 34 djòb endirèk pral kreye nan konstriksyon kanal yo, ak travay pèmanan kap 

kreye touswit apre travay yo fini. Pwen konsantrasyon an se konstriksyon yon basen dlo ki asosye ak 

milye natirè la ansanm ak sikilasyon vètikal ak aksesibilite American Disabilities Act (ADA). Nouvo espas 

anplennè sa pral pote tou plis opòtinite envestiman prive ant pwojè One Canalside ak HARBORCenter. 

 

Avèk yon montan total $5.764.180, Mark Cerrone Inc. ap konstwi kanal yo ak karakteristik ki akonpaye l 

yo.. Sous finansman pou kontra a se redevans pou peye ECHDC apre New York Power Authority (NYPA) 

Industrial Incentive Agreement lan. EE&K, yon konpayi Perkins Eastman, te achitèk prensipal pwojè a. 

LiRo se manadjè konstriksyon an. C&S Engineers te resevwa yon kontra nan men ECHDC pou sèvis 

konsepsyon nan mwa novanm 2012. Atravè faz konsepsyon an, C&S te gen plizyè reyinyon ak 

Minisipalite Buffalo a ak Buffalo Sewer Authority.  

 

Manm Kongrè Brian Higgins te di konsa, “Pandan plizyè ane nou te poze baz epi konstwi enfrastrikti ki te 

bay kantite inovasyon piblik ak prive nan ak ozanviwon Canalside jodi a. Chak pa sèlman reprezante gwo 

pwogrè ak aksè piblik la sou bòdmè nou an, men nap jete baz pou gwo opòtinite ekonomik ak travay 

pou ane kap vini yo.”  

 

Senatè Mark Grisanti te di konsa, “Mwen vle remèsye Gouvènè Cuomo pou angajman li nan Buffalo ak 

nan bòdmè a. Konstriksyon sou bòdmè a vizib epi gen anpil pwogrè nan ane k sote pase yo. Mwen eksite 

anpil sou pwojè sa ak travay san rete envestisè prive ak piblik yo ap fè pou rann bòdmè nou yo vinn yon 

destinasyon pou rezidan ak touris.” 

 

Manm Asanble Crystal D. Peoples-Stokes tedi konsa, “Avni Vil Buffalo parèt pi bèl jodi a ak devlopman 

pèmanan bòdmè nou an ak espas vèt ki se yon nesesite Pandan plizyè ane nou te pale sou potansyalite a, 

kounye nou kòmanse ap reyalize epi wè rezilta yo. Mèsi Gouvènè Cuomo, Gouvènè Adjwen Duffy, Majistra 

Brown, Rep. Brian Higgins, Buffalo Common Council, kòlèg mwen yo nan Western New York State 

Delegation, Empire State Development Corporation ak Erie Canal Harbor Development Corporation pou 

pèseverans yo. Grasa lidèship nou Canalside pral kontinye pale pou pase nou ak fiti nou.” 

 

Manm Asanble Sean Ryan te di konsa, “Mwen toujou enpresyone wè pwogrè konsistan ki fèt nan 

Canalside ak sou bòdmè Buffalo. Melanj envestisman piblik ak prive kreye yon bòdmè revitalize ki akeyi 

vizitè ki sot pre ak lwen, epitou mwen kontan di gen lòt bon bagay kap vini. Nouvo pwojè kanal sa pral 

kreye bon djòb ak nouvo okazyon lwazi, epitou mwen remèsye Gouvènè Cuomo pou angajman 

pèmanan li pou amelyore bòdmè nou an.” 

 

Chèf Konte Erie, Mark Poloncarz te di konsa, “Jodi a mwen temwen pwochen etap nan transfòmasyon 

bòdmè istorik nou an, yon etap ki selebre eritaj nou ki senbolize tou bèl avni nou. Aktivite nan Canalside 

te enjekte plizyè milyon dola nan devlopman ekonomik nan anviwon zòn lan apre plizyè ane neglijans 

epi lansman jodi a se yon lòt egzanp travay nan tèt ansanm pou kreye yon pi bèl kominote.” 

 

Majistra Vil Buffalo Byron Brown te di konsa, “Lansman jodi a nan Canalside se on lòt siy pwogrè nou 

kontinye ap fè nan transfòme Buffalo Waterfront. Mwen di bravo pou Gouvènè Cuomo ak  Gouvènè 

Adjwen Duffy pou vizyon yo ak angajman vizib yo pou Vil Buffalo. Devlopman pèmanan Canalside ak 

bòdmè anba lavil nou pral kreye plis travay epi stimile enterè nan envestiman adisyonèl.” 

 

Majistra Brown te remake semèn dènyè limenm ak Buffalo Sabres yo te lanse yon nouvo  $172 millyon 

konplèks spòtif ak rekreyatif sou ansyen Webster Block. 

 

Depi li pran pòs li nan mwa janvye 2011, Gouvènè Cuomo te revitalize ekonomi Buffalo ak Western New 

York kòm yon priyorite ki pral kontribiye nan fòs ak vitalite jeneral Eta New York. Angajman Gouvènè a 

nan Buffalo ak Western New York gen ladan l yon pwomès $1 milya moun pa janm wè pou revitalize 

ekonomi vil ak rejyon an, jwenn lòt envestisman sektè prive a epi kreye yon ekonomi dirab jodi a ak pou 

fiti jenerasyon yo.  

 

Anplis, kreyasyon konsèy Regional Economic Development Gouvènè a fè nan tout eta a kontribiye nan 

soumisyon reyisi Western New York Regional Economic Development Council’s 2011 lan $100,3 milyon 

nan finanse eta a pou pwojè devlopman enpòtan nan uit sektè endistriyèl ki esansyèl pou kwasans ak 

devlopman fiti Buffalo: syans medikal ak syans lavi, fabrikasyon modèn, enèji, edikasyon siperyè, sèvis 

pwofesyonèl, agrikilti, lojistik ak touris binasyonal. Nan kad Round II a, WNYREDC te resevwa $52,8 

milyon pou 58 pwojè. 

 

Enfòmasyon sou Erie Canal Harbor Development Corporation  

 

Erie Canal Harbor Development Corporation (ECHDC) gen alatèt li yon konsèy administrasyon nèf (9) 

manm ki fòme avèk sèt (7) direktè ki gen dwa pou vote ak de (2) direktè otomatik ki pa gen dwa pou 

vote. Sèt (7) direktè ki gen dwa pou vote yo jwenn rekòmandasyon Gouvènè Eta New York, epi se New 

York State Urban Development Corporation d/b/a Empire State Development, sèl aksyonè ECHDC ki 

lonmen yo. Pòs de (2) direktè otomatik ki pa gen dwa pou vote yo gen ladan Egzekitif Konte Erie ak 

Majistra Vil Buffalo. 

 

Kòm yon filyal Empire State Development, ajans devlopman ekonomik prensipal eta a, Erie Canal Harbor 

Development Corporation sipòte ak ankouraje kreyasyon enfrastrikti ak aktivite piblik nan Canalside, 

koridò Ohio Street ak Outer Harbor ki atire envestisman prive an mas ak amelyore jwi bò dlo a pou 

sitwayen ak touris yo nan Western New York. Vizyon li pou lanse bò dlo Western New York, ak relanse 

kwasans nan Buffalo ki baze sou eritaj fyète rejyon an, enpòtans iben ak bote natirèl. Pou jwenn plis 

enfòmasyon sou ECHDC, ale sou Entènèt nan sitwèb www.eriecanalharbor.com.  

